ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 23-Ի N 505-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտությունը

	
	   Սույն որոշման նախագծի մշակումը պայմանավորված է Հայաստանի Հանրապետության կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած արձանագրային որոշմամբ հաստատված միջոցառումների ծրագրի 4.7 կետի կատարման                  անհրաժեշտությամբ: Որոշման ընդունումը հնարավորություն կտա հայտարարատուներին էլեկտրոնային եղանակով ներկայացնել դիմումներ Քիմբերլի գործընթացի հավաստագիր ստանալու համար:

	2.
	Ընթացիկ իրավիճակը և խնդիրները

	
	Քիմբերլի գործընթացի հավաստագիր ստանալու համար անհրաժեշտ փաստաթղթերի ներկայացման պայմանները սահմանված են Հայաստանի Հանրապետության կառավարության 2003 թվականի ապրիլի 23-ի թիվ 505-Ն որոշմամբ:
Հավաստագիր ստանալու համար հայտարարատուն սահմանված կարգով ներկայացնում է անհրաժեշտ փաստաթղթերը միայն թղթային եղանակով: Ներկայացված նախագծով առաջարկվում է ներդնել նաև էլեկտրոնային եղանակով փաստաթղթերի ներկայացման կարգը, համաձայն որի Հավաստագիր ստանալու համար հայտարարատուն կարող է դիմում ներկայացնել նաև էլեկտրոնային եղանակով: Նախագծով առաջարկվում է էլեկտրոնային եղանակով փաստաթղթերի ներկայացումը իրականացնել «www.e-gov.am» միասնական կայքի միջոցով` համաձայն որի կըձեռնվի հավաստագիր ստանալու համար ներկայացվող փաստաթղթերը էլեկտրոնային եղանակով ստորագրելու հնարավորություն: Միաժամանակ դիմումը թվային էլեկտրոնային ստորագրությամբ ներկայացնելու առաջարկը ներկայացվել է նաև «ԷԿԵՆԳ» ՓԲԸ-ի կողմից, որը հաշվի է առնվել Որոշման նախագծում:

Այս նպատակով նախագիծը լրացվել է նոր դիմումի ձևով, որը պետք է ստորագրվի թվային էլեկտրոնային ստորագրությամբ: Էլեկտրոնային կառավարման ձևավորման նպատակով խիստ կարևորվում է կառավարության հետ քաղաքացիների և մասնավոր հատվածի ազատ և թափանցիկ էլեկտրոնային փոխշփումների ու փոխադարձ կապի ապահովումը:

Արդյունքում կապահովվի էլեկտրոնային կառավարման համակարգի հիմնական բաղադրիչների (տեղեկատվական շտեմարաններ, կառավարման տեղեկատվական համակարգեր, կայքԷջեր և պորտալներ, տեղեկատվության հաղորդակցական ենթակառուցվածք, իրավական համակարգ, անվտանգության համակարգ, ստանդարտներ, միասնական անվտանգ նույնականացման համակարգ, էլեկտրոնային ստորագրություն) ներդաշնակ աշխատանքը։
Նախագծի մշակման հիմնական նպատակներն են` բարելավել հանրային ծառայությունների մատուցումը, մատուցվող ծառայությունների որակի բարձրացումը և դարձնել այն հասանելի ու հարմարավետ յուրաքանչյուր քաղաքացու համար, ապահովել ՀՀ-ում յուրաքանչյուրի համար էլեկտրոնային ծառայությունների հասանելիությունը, ներդնել «www.e-gov.am» միասնական էլեկտրոնային համակարգ և թույլ տալ մուտք գործել համակարգ շուրջօրյա:

 Գործընթացն էլեկտրոնային եղանակով իրականացնելու և քաղաքացիների համար վարչարարության բեռը նվազեցնելու նպատակով անհրաժեշտություն է առաջացել սահմանել վերը նշված ոլորտի գործընթացն իրականացնող պետական կառավարման լիազոր մարմնի կողմից հավաստագրերի տրամադրման համար էլեկտրոնային եղանակով դիմելու հնարավորությունը, որի համար մշակվել է սույն կարգը:

	3.
	Տվյալ բնագավառում իրականացվող քաղաքականությունը

	
	
Համապատասխան գործընթացներն իրականացնող պետական կառավարման լիազոր մարմնի կողմից հավաստագրերի տրամադրման համար էլեկտրոնային համակարգի ներդրման միջոցով վարչարարության կրճատում:

	4.
	Կարգավորման նպատակը և բնույթը

	
	Հավաստագրերի տրամադրման գործընթացում քաղաքացիների համար վարչարարության բեռը նվազեցման նպատակով` պետական կառավարման լիազոր մարմնի կողմից «www.e-gov.am» միասնական էլեկտրոնային եղանակով դիմելու  և Հավաստագրերի տրամադրման համար ներկայացվող փաստաթղթերը էլեկտրոնային եղանակով ստորագրելու հնարավորություն:

	5.
	Նախագծի մշակման գործընթացում ներգրավված ինստիտուտները և անձինք   

	
	           Նախագիծը մշակվել է ՀՀ էկոնոմիկայի նախարարության կողմից: 

	6.
	Ակնկալվող արդյունքը

	
	Քիմբերլի գործընթացի հավաստագիր ստանալու նպատակով փաստաթղթերի ներկայացման գործընթացի դյուրինացում:

	7.
	Այլ տեղեկություններ (եթե այդպիսիք առկա են)

	
	-


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ
Կատարող` Լիցենզավորման և թույլտվությունների գործակալություն Լուսինե Նազարյան

